
Umsögn um frumvarp til laga um olíugjald og kílómetragjald o.fl. 849. mál

Samtök ferðaþjónustunnar hafa fengið ofangreint frumvarp til umsagnar og vilja 
koma á framfæri eftirfarandi skoðunum. Samtökin eru í meginatriðum samþykk þeirri 
grunnhugsun sem fram kemur í lögunum að eðlilegt sé að þeir sem slíti vegum greiði 
fyrir þau afnot í réttu hlutfalli við notkun sína. Einnig er að mati samtakanna 
mikilvægt að þessi lagasetning hafi bætandi áhrif á umhverfismál með því að hvetja 
til notkunar á samgöngutækjum sem valda sem minnstu álagi á umhverfið. Gjaldið á 
að beina eftirspum að ökutækjum sem nýta eldsneytið sem best. Því verður að hafa í 
huga hin jákvæðu þjóðhagslegu áhrif sem eru af notkun hópbifreiða og 
almenningssamgangna.

Fólksflutningar með hópbifreiðum er vistvænsta form farþegaflutninga sem 
býðst á íslandi í dag.
Fólksflutningar með hópbifreiðum er einn öruggasti ferðamáti sem þekkist 
Fólksflutningar með hópbifreiðum nýta samgöngumannvirki betur en aðrar 
tegundir flutninga ásamt því að stuðla að greiðari umferð.
Fólksflutningar með hópbifreiðum eru þjóðhagslega hagkvæmir og ber þvi að 
stuðla að því að þeir séu sem mest notaðir.

Af ofangreindum ástæðum er afar mikilvægt að komið sé verulega til móts við þær 
miklu kostnaðarhækkanir sem verða hjá rekstraraðilum fólksflutningabifreiða við þær 
breytingar sem er hér verið að gera á innheimtu þungaskatts. Stafar það fyrst og 
fremst af því að fólksflutningar eru ekki í virðisaukaskattskerfmu og leggst því i raun 
24,5% virðisaukaskattur á þungaskattinn. Ljóst er að höfiindar frumvarpsins vissu af 
þessu atriði þegar frumvarpið var samið, enda segir í X lið almennra athugasemda.

2. Kílómetragjald.
Eins og ftam hefur komið er lagt til að kílómetragjald leggist ekki á fólksflutningabifreiðar. 
Ástæðan er fyrst og fremst sú að fólksflutningar eru ekki í virðisaukaskattskerfinu. Við upptöku 
olíugjalds leggst virði saukaskattur á olíugjaldið, ólfkt því sem gildir um þungaskatt. Eigendum 
vöruflutningabifreiða er unnt að færa virðisaukaskattinn sem innskatt þannig að hann heftir ekki 
áhrif á greiðslubyrði þeirra. Skatturinn mundi hins vegar bætast við gjaldbyrði eigenda 
fólksflutningabifreiða þar sem þeim er ekki unnt að færa virðisaukaskattinn sem innskatt. Ef 
eigendum stærri fólksflutningabifreiða yrði gert að greiða kílómetragjald mundi gjaldbyrði 
þeirra aukast umtalsvert frá því sem nú er.

Þessi leiðrétting er hins vegar ófullnægjandi af tveimur ástæðum.
1. Frá því frumvarpið var samið var gerð sú breyting að lækka 

kílómetragjaldið frá fyrri útreikningnum og hækka olíugjaldið. Sú breyting 
er hrein hækkun á gjaldbyrði fólksflutningabifreiða.

2. Verulegur hluti þeirra bifreiða sem notaðar eru í fólksflutningum eru undir 
10 tonnum og væru þ.a.l. ekki með mælagjaldi en geta ekki nýtt 
innskattinn. Af 1.716 hópbifreiðum sem voru á skrá þann 14. nóvember sl 
voru 1.126 undir 10 tonnum að heildarþyngd eða 65,6%.

Gerðar hafa verið viðamiklar kannanir á áhrifum upptökunnar og sýna þeir 
útreikningar að hækkunin er frá rúmum 11% í þeim tilfellum sem koma best út í yfír 
50 % hjá þeim sem koma verst út. Meðal niðurstaðan er 24,3% hækkun. Það er miðað 
við núverandi gjaldskrá þungaskatts sem nýverið hefiir verið hækkuð.

Umtalsverður hluti fólksflutninga fer fram með strætisvögnum og munu þeir koma 
sérstaklega illa út úr þessum breytingum. Það er eðli þeirrar þjónustu að ekið sé stuttar 
leiðir innanbæjar og afar oft staðnæmst og tekið af stað. Eldsneytiseyðsla þeirra er 
því mjög mikil. Þær tillögur sem gerðar eru í 6. grein frumvarpsins ná engan vegin að 
vega upp á móti þessum hækkunum þar sem saman fer mikil eldsneytiseyðsla vegna 
eðlis þjónustunnar, ekki hægt að nýta innskatt af rekstrarkostnaði og nú þegar er 70% 
endurgreiðsla á þungskatti til rekstraraðila almenningsvagna.

Til að koma til móts við þær miklu kostnaðarhækkanir sem við blasa er krafa 
samtakanna að eftirfarandi breytingar verði gerðar:

1. Sú heimild til endurgreiðslu sem veitt er i 1. málsgrein 6. greinar 
frumvarpsins verði orðuð skýrt um að hún nái til allra þeirra sem reka 
fólksflutningabifreiðar i atvinnuskyni og gildi jafnt um almenningsvagna, 
sérleyfisbifreiðar og hópferðabifreiðar. Slíkt er ekki síður mikilvægt með 
tilliti til samkeppnissjónarmiða þar sem akstur þessara samgðngutækja 
skarast í ákveðnum tilfellum. Því er því ekki bara mikilvægt heldur 
nauðsynlegt að sðmu lðg og reglugerðir gildi jafnt fyrir alla ofangreinda 
aðila.

2. Sú heimild sem er til endurgreiðslu 2/3 virðisaukaskatts af
fólksflutningabifreiðum (sem uppfylla EIJRO II mengunarstaðalinn) sem 
er í bráðabirgðaákvæði við lðg 50/1988 verði einnig látin ná til
almenningsvagna, ákvæðið verði fært inn í lögin sem varanleg heimild og 
endurgreiðslan verði 3/3 af nýjum bifreiðum sem uppfylla EURO III 
mengunarstaðalinn. Slíkt er afar mikilvægt með tilliti til 
umhverfíssjónarmiða þar sem aflvélar sem uppfylla ofangreinda staðla
menga mun minna en sambærilegar aflvélar gera sem ekki ná að uppfylla
þessa staðla.

Með þessum aðgerðum væri hægt að koma í veg fyrir að rekstur
fólksflutningabifreiða i atvinnuskyni dragist enn frekar saman og yrði fyrir 
margföldum kostnaðarhækkunum umfram aðrar greinar af völdum þessa frumvarps. 
Slíkt hefði i för með sér skelfilegar afleiðingar fyrir rekstaraðila og er ekki til þess 
fallið að draga úr mengun eins og mögulegt er með virkri notkun almenningsvagna og 
hópferðabíla á samkeppnishæfu verði við einkabílinn.

Samtök ferðþjónustunnar hafa einnig þungar áhyggjur af þeim rekstaraðilum sem nota 
breyttar jeppabifreiðar í þjónustu við ferðamenn. Eðli þeirrar þjónustu útheimtir 
hlutfallslega mikla eldsneytisnotkun á ekna kílómetra og mun kostnaðarhækkun gera



þeim verulega erfítt fyrir og því nauðsynlegt að sú grein ferðaþjónustunnar verði 
meðhöndluð sem aðrar atvinnugreinar þegar kemur að álagningu vörugjalda.

í stuttu máli erum við sammála aðferðarfræðinni sem lögð er til í frumvarpinu en 
greinin getur ekki tekið á sig hækkanir upp á fleiri tugi prósenta.

